
తే. వింటి నంతయు మేదినీవిభుఁడు వారి

కలహ మేరీతి నుడిపెనో తెలియరాదు

ధర్మసంకట మిదియేల తడవుసేయ

కవలికథఁ దెల్పుమయ్య కీరాగ్రగణ్య. 90



చ. అన విని చిల్క పల్కు వినవమ్మ ప్రభావతి యన్నరేశ్వరుం

డనఘత మోహినిం బిలువనంపి భవత్పతి నిన్నుఁ బెండ్లియా

డినతటి సుంకు వేమొసఁగె డెందమునం దలపోసి తెల్పు మా

కనవుడు నూఱుమాడలనె నావిమలుండును నట్ల పల్కినన్. 91



క. ధనవంతు నట్ల యడుగం

దన కది తెలియమికి నీళ్లు దా నమలిన నా

తని వెడల నడిచి ప్రమదం

బున నాదంపతులఁ గూర్చి పొమ్మని యనిచెన్. 92



క. ఇంతటి నేరుపు గలిగినఁ

గాంతా కడతేఱుఁ జారుఁ గదియుట లేదా

కాంతుం డెఱిఁగిన నాతని

పొంతకు నేమొగముతోడఁ బోయెదు చెపుమా. 93



క. అని చిలుక యూరకుండినఁ

గనుఁగొని యక్కలికి దీపకళికలతోడం

దనమోము వెలుకపాఱం

జనియె న్నిదురింపఁ గేళిసదనంబునకున్. 94



తే. పల్లవియుఁ దెల్లవాఱ నప్పార్థివేంద్రు

కడకుఁ జని చిలుక సేయు విఘ్నములఁ దెలిపి

		 ఈ పేజీలో చివరి మార్పు 30 జూన్ 2020న 13:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

